iRE 3: CULTAR 2 - RUNRIG

Tha Ailios NicFhionnlaigh ag innse mun chomhlan-ciuil Runrig.

Pairt 1

Cha bhi moran dhaoine ann an Alba nach cuala a-riamh ceol’s orain Runrig. Tha Runrig air
a bhith a’ cluich mar chomhlan airson corr is ceathrad bliadhna. Ged a tha buill dhiofraichte
air a bhith aca tro na bliadhnachan, tha Ruairidh agus Calum Domhnallach air a bhith mar
phairt den chomhlan on a thoisich e.

’S ann a Uibhist a Tuath a tha an dithis bhraithrean. Thogadh iad ann an cultar laidir
Gaidhlig. Tha iad fhein ag aideachadh ge-ta gun do chuir iad cul ris a’ chultar sin airson
beagan bhliadhnachan nuair a bha iad nan deugairean. Aig an am sin, cha robh cail na bu
chudromaiche dhaibh na cedl ur na Beurla. Bha iad a’ coimhead air a’ Ghaidhlig mar rud
seann-fhasanta a bhuineadh do linn am parantan.

Pairt 2

Thainig atharrachadh air na beachdan aca as deidh dhaibh gluasad gu bailtean mora na
Galltachd airson foghlam ard-ire. An sin agus iad fada bhon dachaigh, thuig iad airson a’ chiad
uair cho sonraichte ’s a bha cultar na Gaidhlig. Thug Runrig a’ chiad chlar aca a-mach ann an
1977 agus b’ ann sa Ghaidhlig a bha na h-orain air fad.’S e Calum agus Ruairidh a bhios

a’ sgriobhadh orain Runrig agus tha iad air a radh gu bheil e nas nadarraiche dhaibh a bhith
a’ sgriobhadh sa Ghaidhlig ged a tha e nas fhasa dhaibh orain a chur ri cheile sa Bheurla.

Tha Runrig a-nis air iomadach clar a thoirt a-mach. Rainig aon dhiubh seo an darna aite ann
an claran na Rioghachd Aonaichte. B’ iad a’ chiad chomhlan aig an robh clar singilte Gaidhlig
anns a’ phriomh fthichead.

Pairt 3

Chan eil teagamh nach eil Runrig air feum anabarrach mor a dhéanamh dhan Ghaidhlig.

Tha luchd-leantainn aca air feadh an t-saoghail agus b’ iad a’ chiad chomhlan-ciuil a thug

a’ Ghaidhlig gu luchd-eisteachd eadar-naiseanta. Canaidh moran dhaoine a tha air

a’ Ghaidhlig ionnsachadh gur iad na h-orain aig Runrig a thug orra an oidhirp a dheanamh.

B’ e Runrig cuideachd a’ chiad chomhlan a chuir dreach an latha an-diugh air orain Ghaidhlig.
B’ iad a thug misneachd do chomhlain-ciuil eile feuchainn ris an aon rud a dheanambh, leithid
Capercallie agus Manran.

Bu choir dhuinn mar Ghaidheil a bhith air leth taingeil gun do chuir Calum agus Ruairidh an
comhlan-ciuil aca ri cheile.



